
ᐱᓕᕆᐊᖑᓯᒪᔪᓄᑦ ᑐᓴᖅᑕᐅᔪᒃᓴᑦ 

 

ᓄᓇᕗᒻᒥ ᐃᖅᑲᓇᐃᔭᖅᑐᓕᕆᔨᒃᑯᑦ ᒪᓕᒃᑕᐅᕙᒃᑐᓂ ᐱᖁᔭᖓᑦ (“ᐱᖁᔭᖅ”) ᐊᑐᐊᒐᖓᑦ ᐃᖅᑲᓇᐃᔭᖅᑐᓕᕆᓂᐅᕗᖅ 

ᑕᐃᑲᓂ ᐅᑭᐅᖅᑕᖅᑐᒥᑦ ᒪᓕᒐᕐᓂᑦ ᐊᐅᓚᑕᐅᕙᒃᑐᓂ. ᐱᖁᔭᖓᑦ ᐃᓕᓴᖅᓯᓯᒪᕗᖅ ᐊᑭᑭᓛᒥᑦ ᒪᓕᒃᑕᐅᖃᑦᑕᖅᑐᓂ 

ᐃᑲᔫᑎᓂ ᖃᓄᐃᑦᑑᓂᖏᓪᓗ ᐃᖅᑲᓇᐃᔮᖑᔪᑦ ᐃᖅᑲᓇᐃᔭᕐᕕᒋᔭᐅᒐᔪᒃᑐᓂ ᓄᓇᕗᒻᒥ, ᐃᓚᓕᐅᔾᔭᐅᓪᓗᑎᒃ ᐋᖅᑭᒃᑕᐅᓯᒪᔪᑦ 

ᑖᒃᑯᓇᓂ ᐊᑭᑭᓛᓂᒃ ᓄᓇᕗᒻᒥ. ᓄᓇᕗᒻᒥ ᐊᑭᑭᓛᒥ ᑮᓇᐅᔾᔭᒃᓴᖅᑐᑦ ᐱᓇᔪᖃᑕᐅᔪᓐᓇᕐᒥᔪᑦ ᑲᓇᑕᒥ ᐃᖅᑲᓇᐃᔭᖅᑎᑦ 

ᓴᓇᔪᓂᒃ ᓄᓇᕘᒥ, ᑲᓇᑕᒥ ᐃᖅᑲᓇᐃᔭᖅᑎᓄᑦ ᓇᓗᓇᐃᒃᑯᑕᖅ ᐅᖃᖅᓯᒪᖕᒪᑦ ᑲᓇᑕᒥ ᐃᖅᑲᓇᐃᔭᖅᑏᑦ 

ᐊᑭᓕᖅᑕᐅᒋᐊᖃᕐᓂᖏᓐᓂᒃ ᐊᑭᑐᓂᖅᓴᒥᒃ ᑲᓇᑕᒥ ᐊᑭᑭᓛᖓᑦ ᐊᑭᓕᖅᓱᖅᑕᐅᔪᑦ ᐅᕝᕙᓘᓐᓃᑦ ᐊᑭᖓ ᑲᓇᑕᒥ 

ᐅᕝᕙᓘᓐᓃᑦ ᓄᓇᕘᒥ ᓴᓇᕝᕕᐅᕙᒃᑐᓂᒃ. 

 

ᐊᑭᑭᓛᖓᑦ ᐊᑭᓕᖅᓲᔾᔭᐅᔪᕐᓕ ᐊᑦᑎᓛᑦᑎᐊᖑᓲᖅ ᐃᖅᑲᓇᐃᔭᕐᕕᐅᔫᑉ ᑮᓐᓇᐅᔾᔭᒃᓵᖑᑎᑕᖓ ᐃᑲᕐᕋᖅ ᐊᑕᐅᓯᕐᒧᑦ 

ᐊᑭᓕᖅᓲᑕᐅᓪᓗᓂ. ᐱᔾᔪᑎᓪᓚᕆᖓ ᐊᑭᖓ ᓴᐳᔾᔭᐅᑎᓪᓗᒋᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖑᙱᑦᑐᑦ 

ᐃᓕᓐᓂᐊᖅᓯᒪᙱᑎᓪᓗᒋᑦ ᐃᖅᑲᓇᐃᔮᒥᓂᒃ. ᐊᑭᑭᓛᒥᑦ ᐊᑭᓕᖅᑕᐅᖃᑦᑐᑦ ᐊᑭᖓ ᕿᒥᕐᕈᔭᐅᔭᕆᐊᖃᖅᑐᖅ 

ᐊᓯᔾᔨᓚᐅᑲᒋᐊᖃᖃᑦᑕᖅᑎᓪᓗᒋᑦ ᐱᕙᓪᓕᐊᓂᕐᒧᑦ ᐊᒻᒪ/ᐅᕝᕙᓘᓐᓃᑦ ᐃᓄᐃᑦ ᖃᓄᐃᓕᖓᑎᓪᓗᒋᑦ. ᐊᑭᑭᓛᒥ 

ᐊᑭᓕᖅᓱᖅᑕᐅᔪᑦ ᓄᓇᕗᒻᒥ ᓇᓗᓇᐃᖅᑕᐅᓯᒪᔪᑦ ᐊᒡᒍᖅᓯᒪᓂᓕᒃ 12-ᒥ ᐱᖁᔭᕐᒥ ᑭᓯᐊᓂ ᖃᑯᒍᙳᕌᖓᑦ ᐋᖅᑭᒋᐊᖅᑕᐅᓲᖅ 

ᐱᖁᔭᖅ ᑮᓇᐅᔭᓕᐊᑦ ᒪᓕᒋᐊᓕᒃᑯᑦ. 

 

2002-ᒥ, ᐱᖁᔭᖅ ᐋᖅᑭᒋᐊᖅᑕᐅᓚᐅᖅᓯᒪᕗᖅ ᐱᖁᓪᓗᒋᑦ ᒪᓕᒐᓕᕆᔨᒃᑯᓐᓄᑦ ᒥᓂᔅᑕ ᕿᒥᕐᕈᖁᓪᓗᒍ ᐊᑭᑭᓛᒥ ᑮᓇᐅᔾᔭᒃᓵᒥ 

ᐊᕐᕌᒍᓕᒫᒧᑦ ᐅᓂᒃᑲᐅᓯᕆᓗᒋᓪᓗ ᖃᓄᐃᓕᖓᓕᕐᓂᖏᑦ ᒪᓕᒐᓕᐅᕐᕕᖕᒧᑦ (ᐊᒡᒍᖅᓯᒪᓂᓕᒃ 12.1 ᐱᖁᔭᕐᒥ). ᑖᓐᓇ 

ᐅᓂᒃᑳᓕᐊᖅ ᐱᕙᒌᔭᖅᓯᒪᕗᖅ ᒪᓕᒃᑕᐅᓪᓗᑎᒃ ᐱᖁᔭᐅᓂᖏᑦ. 

ᓄᓇᕗᒻᒥᑦ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ 

ᐊᑭᖏᑦ 

 

ᐱᒋᐊᖅᖢᒍ ᑎᓯᐱᕆ 31, 2025, ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᐊᑭᖓ ᓄᓇᕗᒻᒥ $19.75-ᖑᓚᐅᖅᐳᖅ ᐃᑲᕐᕋᖅ 

ᐊᑕᐅᓯᕐᒧᑦ. 

 

ᕿᒥᕐᕈᔭᐅᓂᖓ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᐊᑭᖏᑦ 
 

ᖃᐅᔨᓴᖅᑕᐅᔪᑦ ᐊᒻᒪ ᐅᓄᖅᓯᒋᐊᖅᑐᑦ 2025−ᒥ 
 

ᓄᓇᕘᑉ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᐊᑭᖏᑦ ᐋᖅᑭᒋᐊᖅᑕᐅᓚᐅᖅᐳᑦ ᐱᒋᐊᖅᖢᓂ ᓯᑎᐱᕆ 1, 2025, 

ᐊᑭᑦᑐᕆᐊᖅᑎᓪᓗᒍ $19.00-ᒥᑦ $19.75-ᒧᑦ ᐃᑲᕐᕋᒧᑦ. 

 

ᐅᓄᖅᓯᒋᐊᖅᑕᐅᓂᖓ ᓯᕗᓪᓕᖅᐹᖑᓚᐅᖅᐳᖅ ᐋᖅᑭᒋᐊᖅᑕᐅᓚᐅᖅᑎᓪᓗᒍ ᑮᓇᐅᔾᔭᒃᓵᓄᑦ ᐊᑐᐊᒐᑦ ᐄᐳᓗ 2025−ᒥ 

ᐊᑐᓕᖅᑎᑦᑎᓗᑎᒃ ᐊᕐᕌᒍᓕᒫᒧᑦ ᐋᖅᑭᒋᐊᖅᑕᐅᓯᒪᔪᒥᒃ ᐋᖅᑭᒃᑕᐅᓯᒪᔪᒥᒃ ᐋᖅᑭᒋᐊᖅᑕᐅᖁᓪᓗᒍ ᐊᑭᑭᓛᒥᒃ 

ᐊᑭᓕᖅᑕᐅᕙᒃᑐᑦ ᐊᑭᖏᑦ ᐊᕐᕌᒍᑕᒫᑦ ᓯᑎᐱᕆ 1−ᖑᓕᕌᖓᑦ. ᐊᑐᖅᑕᐅᕙᒃᑐᖅ ᐋᖅᑭᒃᓯᒪᓕᖅᑎᑦᑎᕗᖅ ᓄᑖᒥᒃ 

ᐊᑭᑭᓛᒥᒃ ᐊᑭᓕᖅᑕᐅᕙᖕᓂᕐᒧᑦ ᖃᔅᓯᐅᓂᕆᔭᖓᓂᒃ ᐊᑐᖅᑐᖃᖅᖢᓂ ᐊᓯᔾᔨᕐᓂᕆᔭᐅᔪᓂᒃ ᖃᐅᑕᒫᑦ ᐃᓚᒌᖕᓄᑦ 

ᐊᑭᒋᓇᔭᙳᐊᖅᑕᖏᓐᓂ ᐃᖃᓗᖕᓂ ᐊᕐᕌᒍᓕᒫᒧᓪᓗ ᐃᑲᕐᕋᒧᑦ ᐊᑭᓕᖅᑕᐅᕙᒃᑐᓂ (ᐃᓚᐅᙱᖦᖢᓂ 

ᐃᖅᑲᓇᐃᔭᕐᓇᐅᙱᑦᑐᒃᑯᑦ ᐃᖅᑲᓇᐃᔭᕐᓂᖅ) ᓄᓇᕗᒻᒥ ᐊᕐᕌᒎᓚᐅᖅᑐᒥᑦ. ᑕᒪᕐᒥᒃ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ 

ᓴᖅᑭᑕᐅᓲᑦ ᐊᕐᕌᒍᑕᒫᑦ ᑲᓇᑕᒥ ᑭᒡᓕᓯᓂᐊᖅᑎᒃᑯᓐᓄᑦ: 

 

ᓈᓴᐅᑏᑦ ᓈᓴᐅᓯᕆᔾᔪᑎᑦ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᐊᑭᖏᓐᓂᑦ: 

• ᐊᕐᕌᒍᓕᒫᒧᑦ ᐃᑲᕐᕋᒧᑦ ᑮᓇᐅᔭᓕᐊᑦ 2024−ᒧᑦ = $39.66 

• ᐊᕐᕌᒍᓕᒫᒧᑦ ᐃᑲᕐᕋᒧᑦ ᑮᓇᐅᔭᓕᐊᑦ 2023−ᒧᑦ = $37.30 

• ᐃᖃᓗᖕᓂᑦ ᓂᐅᕕᖃᑦᑕᖅᑐᑦ ᐊᑭᖏᑦ ᓇᓗᓇᐃᖅᓯᒪᔪᑦ, 2024−ᒥ 144.1-ᒧ. 

• ᐃᖃᓗᖕᓂᑦ ᓂᐅᕕᖃᑦᑕᖅᑐᑦ ᐊᑭᖏᑦ ᓇᓗᓇᐃᖅᓯᒪᔪᑦ, 2023−ᒥ 141.9-ᒧ. 

• ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᐱᒋᐊᓚᐅᖅᑐᑦ ᐋᒡᒌᓯ 31, 2025−ᒥᑦ = $19.00 

ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᐊᑭᖏᑦ ᐱᒋᐊᓚᐅᖅᑐᑦ ᓯᑎᐱᕆ 1, 2025−ᒥᑦ = $19.75 

ᐋᖅᑭᒃᓯᒪᓂᖓ ᐅᑯᑎᒎᓇᖅ ᑮᓇᐅᔾᔭᒃᓵᓄᑦ ᐊᑐᐊᒐᑦ ᐃᒪᐃᑦᑑᕗᖅ:  

  

 



4 | 

 

 

 

"AMW" ᐋᖅᑭᒋᐊᖅᓯᒪᔪᖅ ᐊᑭᑭᓛᖅ ᐊᑭᓕᖅᑕᐅᕙᒃᑐᖅ, ᖃᓂᓛᖓᓄᑦ ᓴᕕᕋᔭᖕᒧᑦ; 

"AHW1" ᐊᕐᕌᒍᑕᒫᑦ ᐃᑲᕐᕋᒧᑦ ᑮᓇᐅᔭᓕᐊᖑᕙᒃᑐᖅ ᐊᕐᕌᒎᓵᖅᑐᒥ; 

"AHW2" ᐊᕐᕌᒍᑕᒫᑦ ᐃᑲᕐᕋᒧᑦ ᑮᓇᐅᔭᓕᐊᖑᕙᒃᑐᖅ ᐅᓪᓗᖅᓯᐅᑎᒧᑦ ᐊᕐᕌᒍᒧᑦ ᓯᕗᓂᐊᒍᑦ ᐅᓪᓗᖅᓯᐅᑎᐅᑉ ᐊᕐᕌᒍᖓᓂ 

AHW1-ᒥ; 

"CPI1" ᓂᐅᕕᖃᑦᑕᕐᑐᑦ ᐊᑭᖏᑦ ᐊᕐᕌᓂᐅᓚᐅᕐᑐᒥᑦ; 

"CPI2" ᓂᐅᕕᖃᑦᑕᕐᑐᑦ ᐊᑭᖏᑦ ᐊᕐᕌᒍᒧᑦ ᑭᖑᓂᐊᒍᑦ ᐊᕐᕌᒍᒧᑦ CPI1; 

"PMW" ᐊᑭᑭᓛᖑᕗᖅ ᑮᓇᐅᔾᔭᒃᓴᖅᑕᐅᕙᒃᑐᓂ ᐊᑐᓕᖅᖢᓂ ᐊᐅᒍᔅᑎ 31−ᒥ. 

 

ᐊᑐᓕᖅᑎᑕᐅᓂᖓ ᐊᕐᕌᒍᑕᒫᑦ ᐋᖅᑭᒋᐊᖅᑕᐅᕙᒃᑐᖅ:  

• ᐱᕕᖃᖅᑎᓪᓗᒋᑦ ᓄᓇᕗᒻᒥ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᐊᑭᖏᑦ ᐊᕐᕌᒍᑕᒫᖅ ᐊᓯᔾᔨᖃᑦᑕᖅᑐᓂ ᓄᓇᕗᒻᒥᑦ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐊᒻᒪᓗ ᐃᖅᑲᓇᐃᔭᕐᓂᕐᒧᑦ; 

• ᐊᑐᐃᓐᓇᐅᑎᑦᓯᓂᕐᒧᑦ ᒪᑭᑕᑎᑦᓯᐊᕐᓂᖓᓂ ᐊᒻᒪᓗ ᓇᓗᓇᙱᑦᓯᐊᖅᑐᒥᒃ ᓄᓇᕗᒻᒥ ᐃᖅᑲᓇᐃᔭᖅᑎᑦᓯᔨᓄᑦ, 

ᐱᐅᓯᒋᐊᖅᑎᓪᓗᒋᑦ ᓇᒻᒥᓂᖃᖅᑎᑦ ᐱᔪᓐᓇᕐᓂᕆᔭᖏᑦ ᐸᕐᓇᐃᑎᓪᓗᒋᑦ ᐊᑭᑭᓛᒥ ᑮᓇᐅᔾᔭᒃᓵᕆᔭᐅᔪᑦ 

ᐋᖅᑭᒋᐊᖅᑕᐅᓗᑎᒃ ᐊᒻᒪᓗ ᐋᖅᑭᒋᐊᕐᓗᒋᑦ ᐊᑦᑐᐃᔾᔪᑕᐅᔪᑦ ᐊᑭᑭᓛᒥ ᑮᓇᐅᔾᔭᒃᓵᕆᔭᐅᔪᑦ ᐊᑭᑦᑐᕆᐊᖅᑎᓪᓗᒋᑦ, 

ᐊᕐᕌᒍᓕᒫᒧᑦ ᐊᑭᑦᑐᕆᐊᖅᑐᑦ ᒥᑭᓐᓂᖅᓴᐅᓂᐊᕐᒪᑕ ᑕᑯᓪᓗᒋᑦ ᐊᑐᓕᖅᑎᑕᐅᓚᐅᖅᑐᑦ 

ᖃᐅᔨᓴᖅᑕᐅᕐᔪᐊᓚᐅᖅᑎᓪᓗᒋᑦ; 

• ᖃᐅᔨᓴᑦᓯᐊᕐᓂᖅ ᐃᖅᑲᓇᐃᔭᖅᑏᑦ ᑮᓇᐅᔭᓕᐅᖅᑐᑦ ᐊᑭᑭᓂᖅᐹᒥᒃ ᐃᑲᕐᕋᖅᓯᐅᖅᑐᑦ ᐱᖃᑦᑕᕋᓗᐊᕐᒪᖔᑕ, 

ᓂᕆᐅᒋᔭᐅᔪᓂᒃ ᐊᑭᓕᖅᑐᖅᑕᐅᓂᕐᒧᑦ ᐊᑭᑦᑐᕆᐊᕐᓂᐊᕆᐊᖏᑦ; ᐊᒻᒪᓗ 

• ᐱᐅᓂᖅᓴᒃᑯᑦ ᐃᑲᔪᕐᓗᒋᑦ ᓄᓇᕗᒻᒥᐅᑦ ᐊᐅᓚᑦᑎᓯᓪᓗᒋᑦ ᐊᑭᑦᑐᕆᐊᖅᑐᓂᒃ ᐃᓅᓇᓱᐊᕐᓂᕐᒧᑦ ᐊᑭᖏᓐᓂᒃ ᓄᓇᕗᒻᒥ. 

 

ᐋᖅᑭᒋᐊᖅᑕᐅᓚᐅᖅᑳᕋᑎᒃ, ᒪᓕᒐᓕᕆᔨᒃᑯᑦ ᕿᒥᕐᕈᖃᑦᑕᓚᐅᖅᐳᑦ ᐊᑭᑭᓛᒥᑦ ᑮᓇᐅᔾᔭᒃᓴᖅᑕᐅᕙᒃᑐᒥᑦ, ᐃᓚᖃᖅᖢᓂ 

ᖃᐅᔨᓴᖕᓂᖕᓂᑦ ᑎᑎᖅᑲᓂᑦ, ᖃᐅᔨᒋᐊᖅᐸᒃᖢᑎᒃ ᓇᖕᒥᓂᓕᖕᓂᑦ ᖃᐅᔨᓴᖅᐸᒃᖢᑎᒡᓗ, ᑭᖑᓂᐊᒍᓪᓗ 

ᐊᑭᑦᑐᕆᐊᖅᑕᐅᔪᒪᔪᓂᑦ ᒪᓕᒃᖢᑎᒃ ᖃᐅᔨᔭᐅᔪᓂᑦ. ᐱᔾᔪᑎᒃᓴᖅᑕᖃᑦᑎᐊᕐᓂᖓᓄᑦ ᕿᒥᕐᕈᓂᐊᕐᓗᓂ, 

ᐱᐊᓂᒃᑕᐅᖃᑦᑕᓚᐅᖅᐳᑦ ᐊᕐᕌᒍᑦ 3−ᓂᑦ 5−ᓄᑦ ᐊᓂᒍᕌᖓᑕ (ᑕᑯᓗᒍ ᑎᑎᕋᖅᓯᒪᔪᑦ 2). ᑕᒪᓐᓇ ᐱᓕᕆᓂᐅᔪᖅ 

ᓴᖅᑭᑎᑦᑎᓚᐅᖅᐳᖅ ᐊᖏᔪᑲᓪᓚᖕᒥᒃ ᐅᓄᖅᓯᒋᐊᕐᓂᕐᓂᒃ ᓯᐊᒻᒪᒃᑎᖅᓯᒪᓪᓗᑎᒃ ᐊᑯᓂᐊᓗᒃ ᐊᓯᔾᔨᖅᑐᖃᙱᖦᖢᓂ 

ᐊᒻᒪᓗᑦᑕᐅᖅ ᐊᔾᔨᒌᙱᑦᑑᑎᓂᒃ ᐊᑐᖅᑕᐅᕙᒃᑐᓂᒃ ᐆᒃᑐᕋᐅᑎᓂᒡᓗ ᐊᑐᖅᑕᐅᕙᒃᑐᓂᒃ ᖃᖓᙳᖅᐸᓪᓕᐊᑎᓪᓗᒍ 

ᒐᕙᒪᓕᒫᓄᓪᓗ. ᑕᒪᓐᓇ ᑲᒪᒋᓂᐊᕐᓗᒍ, ᓄᓇᕗᑦ ᒐᕙᒪᖓ ᐊᑐᓕᓚᐅᖅᐳᖅ ᐊᑐᖅᑕᐅᕙᒃᑐᒥᒃ ᐃᓚᒋᐊᕈᑎᓄᑦ 

ᐊᓯᔾᔨᖅᓯᓂᕐᒧᑦ ᖃᔅᓯᑐᖅᑎᑕᐅᔪᓄᑦ ᐊᕐᕌᒍᑕᒫᑦ ᑐᙵᕕᖃᖅᑎᑕᐅᓪᓗᓂ ᐱᐅᓯᒋᐊᖅᑎᑦᑎᔪᒪᓂᕐᒧᑦ 

ᓇᓚᐅᑦᑖᖅᑕᐅᔪᓐᓇᕐᓂᕐᒥᒃ, ᐊᑯᓚᐃᑦᑕᕐᓂᕆᕙᒃᑕᖓᓂᒃ, ᑕᑯᒃᓴᐅᑦᑎᐊᕐᓂᖏᓐᓂᒡᓗ ᐋᖅᑭᒋᐊᖅᑕᐅᕙᒃᑐᑦ. 

ᓂᐅᕕᖃᑦᑕᖅᑐᑦ ᐊᑭᖏᑦ ᓇᓗᓇᐃᖅᓯᒪᔪᑦ: ᓂᐅᕕᖅᐸᒃᑐᓄᑦ ᐊᑭᖏᑦ ᓇᓗᓇᐃᖅᓯᒪᔪᑦ (“CPI”) ᐊᑐᖃᑦᑕᖅᐳᑦ 

ᑭᓱᑐᐃᓐᓇᐃᑦ ᐊᑭᑦᑐᖅᐸᓪᓕᐊᓂᖏᓐᓄᑦ. ᐊᓯᔾᔨᖅᑕᐅᖃᑦᑕᕐᓂᖏᑦ ᒪᓕᒃᐳᑦ ᓂᐅᕕᖃᑦᑕᖅᑐᑦ ᐊᑭᖏᑦ ᐃᓛᓐᓂᒃᑯᑦ. 

ᖃᐅᔨᓴᖅᑕᐅᔪᓄᑦ ᒪᓕᖃᑦᑕᖅᐳᑦ ᑎᑎᖅᑲᖏᓐᓂᑦ ᐱᔭᐅᔭᕆᐊᖃᖅᑐᓂ ᐊᑭᖏᑦ ᐋᖅᑭᒃᑕᐅᖃᑦᑕᖅᐳᑦ ᓂᐅᕕᖃᑦᑕᖅᑐᑦ 

ᐊᑭᖏᑦ ᓇᓗᓇᐃᖅᑕᐅᓯᒪᔪᓂᑦ ᖃᐅᔨᓴᕐᓂᒃᑯᑦ. ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᑲᑎᖅᓱᐃᓲᖑᕗᑦ ᐊᒻᒪ ᑎᑎᕋᖅᐸᓪᓕᐊᓲᖑᕗᑦ 

ᐊᑭᖏᓐᓂᒃ ᑎᑎᕋᖅᑕᐅᓯᒪᔪᓂᒃ ᑕᖅᑭᑕᒫᑦ. ᐳᓴᑎᖏᑦ ᐊᓯᔾᔨᖅᑕᐅᖃᑦᑕᖅᐳᑦ ᐃᓛᓂᒃᑯᑦ ᑭᖑᓪᓕᕐᒥᑦ ᖃᐅᔨᒪᔭᐅᑎᓪᓗᒋᑦ 

‘ᐊᑭᖏᑦ ᑭᓱᑐᐃᓐᓇᑦ ᐊᑭᑦᑐᖅᐸᓪᓕᐊᓂᖏᑦ’ (ᐅᕝᕙᓘᓐᓃᑦ ‘ᐊᑭᖏᑦ ᑭᓱᑐᐃᓐᓇᑦ ᐊᑭᑭᓐᓂᖅᓴᐅᓕᖅᑎᓪᓗᒋᑦ’ 

ᐅᓄᖏᓐᓂᖅᓴᐅᓕᖅᑎᓪᓗᒋᑦ). 

 

CPI ᖃᕆᑕᐅᔭᒃᑯᑦ ᑎᑎᕋᖅᓯᒪᔪᑦ ᓄᓇᕗᒻᒧᑦ ᐃᖃᓗᖕᓄᑐᐊᖅ ᑐᕌᖓᖕᒪᑦ, ᓄᓇᕘᓕᒫᒥ ᐆᒃᑐᕋᐅᑎᑕᖃᙱᓐᓂᖓᓄᑦ. 

ᐃᖃᓗᖕᓂ ᖃᕆᑕᐅᔭᒃᑯᑦ ᑎᑎᕋᖅᓯᒪᔪᑦ CPI−ᑯᓐᓄᑦ ᑕᑯᒃᓴᐅᑎᑦᑎᙱᑐᐃᓐᓇᕆᐊᓕᒃ ᐊᑭᑦᑐᖅᐸᓪᓕᐊᔪᓂᒃ ᐊᒻᒪ 

ᐃᓅᓇᓱᐊᕐᓂᕐᒧᑦ ᐊᓯᔾᔨᖅᑐᓄᑦ ᑕᒪᐃᓐᓂᒃ 25-ᖑᔪᓂᒃ ᓄᓇᓕᖕᓂ ᓄᓇᕗᒻᒥ. ᒪᓕᒡᓗᒍ ᑭᒡᓕᓯᓂᐊᖅᑎᒃᑯᑦ ᑲᓇᑕᒥᑦ, 

ᓂᐅᕕᖅᐸᒃᑐᓄᑦ ᐊᑭᖏᑦ ᓇᓗᓇᐃᖅᓯᒪᔪᑦ ᐃᖃᓗᖕᓂᑦ ᐊᑭᑦᑐᕆᐊᓚᐅᖅᓯᒪᕗᖅ 1.6%−ᒥ 2023−ᒥ 2024−ᒧᓄ. ᑖᓐᓇ 

ᐊᔾᔨᒋᙱᑉᐹ 2.4%−ᒥ ᐊᑭᑦᑐᕆᐊᖅᓯᒪᓂᖓ ᑲᓇᑕᒥ ᓂᐅᕕᖅᐸᑦᑐᓄᑦ ᐊᑭᖏᑦ ᓇᓗᓇᐃᖅᓯᒪᔪᑦ ᑲᓇᑕᒥ ᑕᐃᒫᑦᓯᐊᖅ. 

ᑎᑎᕋᖅᓯᒪᔪᑦ 3 ᐊᑖᓂ ᑕᑯᒃᓴᐅᑎᑦᑎᕗᖅ ᐊᕐᕌᒍᓕᒫᒧᑦ ᓂᐅᕕᖅᐸᒃᑐᓄᑦ ᐊᑭᒋᓇᔭᙳᐊᖅᑕᖏᓐᓂ ᐃᖃᓗᖕᓂ 2005-ᒥ 

2025-ᒧᑦ.  

 

ᐃᑲᕐᕋᒧᑦ ᑮᓇᐅᔭᓕᐊᖑᒐᔪᒃᑐᑦ: ᐃᑲᕐᕋᒧᑦ ᑮᓇᐅᔾᔭᒃᓵᖑᒐᔪᒃᑐᑦ ("AHW") ᐆᒃᑐᕋᐅᑕᐅᕗᖅ ᐃᖅᑲᓇᐃᔭᖅᑎᓄᑦ 

ᐊᑭᐅᔪᓄᑦ, ᐃᓚᒋᔭᐅᓪᓗᐊᑕᖅᓱᓂ ᐆᒃᑐᕋᕐᓂᕐᒧᑦ ᑭᓱᑐᐃᓐᓇᐃᑦ ᐊᑭᑦᑐᖅᐸᓪᓕᐊᓂᖏᓐᓄᑦ, ᐊᒻᒪᓗ ᐃᑲᔪᖅᓗᓂ 

ᖃᐅᔨᑎᑦᓯᓂᕐᒥᑦ ᐊᑭᐅᔪᓂᑦ ᐊᒻᒪᓗ ᒪᓕᒃᑕᐅᒋᐊᖃᖅᑐᖅ ᐃᓅᓇᓱᐊᕐᓂᕐᒧᑦ. ᓈᓴᖅᑕᐅᕙᒃᐳᖅ ᐊᑭᓕᖅᓱᖅᑕᐅᓂᖏᓐᓄᑦ 

ᐃᖅᑲᓇᐃᔭᖅᑏᑦ ᐊᑭᓕᖅᓱᖅᑕᐅᕙᒃᑐᑦ ᐃᑲᕐᕋᒧᑦ (ᓲᕐᓗ ᐃᖅᑲᓇᐃᔭᖅᑏᑦ ᐊᑭᓕᖅᓱᖅᑕᐅᙱᓪᓗᑎᒃ) ᐊᔾᔨᒌᙱᑦᑐᓂ 

ᐱᓕᕆᕝᕕᒋᔭᐅᔪᓂ. ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᑲᑎᖅᓱᐃᓲᖑᕗᑦ ᐊᒻᒪᓗ ᑎᑎᕋᖅᐸᓪᓕᐊᓲᖑᕗᑦ ᐃᑲᕐᕋᒧᑦ 

ᑎᑎᕋᖅᑕᐅᓯᒪᔪᓂᒃ ᑕᖅᑭᑕᒫᑦ. 

 

ᒪᓕᒐᓕᕆᔨᒃᑯᑦ ᐱᐊᓂᒃᓯᓂᐊᖅᐳᑦ ᓈᓴᐅᓯᕆᓂᕐᒥᒃ ᑭᖑᓪᓕᕐᒥ ᐊᑭᑦᑐᕆᐊᖅᑕᐅᓛᖅᑐᒧᑦ ᐱᒋᐊᕐᓗᓂ ᓯᑎᐱᕆ 1, 2026−ᒥ, 

ᑐᙵᕕᖃᖅᑎᑕᐅᓗᑎᒃ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᓴᖅᑭᑕᐅᓂᑯᑦ ᑲᓇᑕᒥ ᑭᒡᓕᓯᓂᐊᖅᑎᒃᑯᓐᓄᑦ 2026 

ᐱᒋᐊᓕᓵᖅᑎᓪᓗᒍ. ᑮᓇᐅᔾᔭᒃᓵᓄᑦ ᒪᓕᒐᑦ ᒪᓕᒃᖢᒋᑦ, ᒥᓂᔅᑕ ᑐᓴᖅᑎᑦᑎᔭᕆᐊᖃᖅᐳᖅ ᐊᑐᕈᓐᓇᖅᑐᒥᒃ ᐊᑭᑭᓛᒥᒃ 

ᐊᑭᓕᖅᑕᐅᖃᑦᑕᖅᑐᑦ ᐊᑭᖏᓐᓂᒃ ᔪᓚᐃ 31 ᑐᖔᓂ. 

 
 

 



6 | 

 

 

ᑲᓇᑕᓕᒫᒥ ᖃᓄᐃᓕᕙᓪᓕᐊᓂᕆᔭᐅᔪᑦ 2025−ᒧᑦ 

 

ᐊᑭᑭᓛᖓᑦ ᐊᑭᓕᖅᑕᐅᖃᑦᑕᖅᑐᑦ ᐊᑭᖏᑦ: 

ᑲᓇᑕᒥᐅᓕᒫᓄᑦ ᐱᔪᓐᓇᐅᑎᖃᕐᕕᒋᔭᐅᔪᑦ ᑭᓯᐊᓂ ᐋᓪᐴᑕ ᐊᒻᒪᓗ ᐳᕆᓐᔅ ᐃᐊᑦᕗᑦ ᐊᐃᓚᓐ ᐊᑐᖅᐴᒃ ᐊᕐᕌᒍᑕᒫᑦ 

ᐋᖅᑭᒋᐊᖅᑕᐅᓯᒪᔪᒥᒃ ᐊᑐᖅᑕᐅᕙᒃᑐᒥᒃ ᐊᑭᑭᓛᒥᒃ ᑮᓇᐅᔾᔭᒃᓴᕐᓂᕐᒧᑦ ᐊᑭᖏᑦ. 2025 ᓄᙳᐊᓂ, ᓄᓇᕗᑦ ᖁᑦᑎᓛᒥᑦ 

ᐊᑭᓕᖅᑕᐅᖃᑦᑕᖅᑐᑦ ᑲᓇᑕᒥᑦ, $19.75−ᒥᑦ ᐃᑲᕐᕋᒧᑦ (ᑕᑯᓗᒍ ᑎᑎᕋᖅᓯᒪᔪᑦ 1). ᐊᓯᓕᒫᖏᑦ ᐱᔪᓐᓇᕐᓂᖃᕐᕕᒋᔭᐅᔪᑦ 

ᑭᓯᐊᓂ ᐊᐅᓪᐴᑕ ᐊᑭᑦᑐᕆᐊᖅᑎᑦᓯᓚᐅᖅᐳᑦ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ 2025−ᒥ, ᔫᑳᓐᒥᑦ 

ᐊᐃᑉᐸᕆᓕᖅᑕᖓᓂ ᐊᑭᑐᓛᒥᑦ ($17.94) ᐄᐳᓗ 1, 2025−ᒥ. ᐊᔾᔨᒋᙱᖦᖢᓂᐅᒃ, ᐋᓪᐴᑕ ($15) ᐊᒻᒪ ᓴᔅᑳᑦᓱᐊᓐ 

($15.35) ᐊᑭᑭᓛᒥᒃ ᐊᑭᓕᖅᑕᐅᖃᑦᑕᖅᑐᑦ ᑲᓇᑕᒥ 2025−ᒥ. 2025−ᒥ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᑲᓇᑕᓕᒫᒥᑦ 

(ᓄᓇᕗᑦ ᒐᕙᒪᑐᖃᕐᓗ ᐱᖃᑕᐅᕗᑦ) $16.75−ᖑᓚᐅᖅᐳᖅ.  

 

ᓂᐅᕕᖃᑦᑕᖅᑐᑦ ᐊᑭᖏᑦ ᓇᓗᓇᐃᖅᓯᒪᔪᑦ: 

ᒪᓕᓪᓗᒋᑦ ᑭᒡᓕᓯᓂᐊᖅᑎᒃᑯᑦ ᑲᓇᑕᒥ ᓂᐅᕕᖃᑦᑕᖅᑐᑦ ᐊᑭᖏᑦ ᓇᓗᓇᐃᖅᓯᒪᔪᑦ:  ᐊᕐᕌᒍᑕᒫᖅᓯᐅᑦ ᕿᒥᕐᕈᔭᐅᓂᖓ, 

2025 (ᓴᖅᑭᑕᐅᓂᑯ ᔭᓄᐊᕆ 19, 2026-ᒥ) ᐊᑭᖏᑦ ᐊᑭᑦᑐᕆᐊᓚᐅᖅᐳᑦ +2.1%-ᒥ ᐊᕐᕌᒍᑕᒫᑦ ᑕᐃᒪᐃᒐᔪᖕᓂᖓᓂ 

2025-ᒥ, ᓴᓂᐊᓂ +2.4%-ᒥ 2024-ᒥ. ᐊᑦᑎᖕᓂᖅᓴᒥ ᐊᑭᑦᑐᕆᐊᖅᓯᒪᒐᓗᐊᖅᑎᓪᓗᒍ, ᐊᑭᖏᑦ 

ᖁᕝᕙᓯᖕᓂᖃᐃᓐᓇᓚᐅᖅᐳᑦ 2025−ᒥ, ᐅᓄᖅᓯᒋᐊᖅᖢᑎᒃ 19.9%−ᒥ ᐊᕐᕌᒎᓵᖅᑐᓂ ᑕᓪᓕᒪᓂ. 2025−ᒧᑦ, ᑎᒥᐅᔪᖅ 

ᓇᓗᓇᐃᖅᓯᓚᐅᖅᐳᖅ ᐊᑭᑭᓐᓂᖅᓴᓂᒃ ᐆᒻᒪᖅᑯᑎᑦ ᐊᑭᖏᓐᓂᒃ (-5.7%), 2024−ᒥ ᐊᑭᒃᖠᒋᐊᕌᕐᔪᓚᐅᖅᑎᓪᓗᒍ (-0.6%) 

ᐊᒻᒪ ᐊᑭᑐᓂᖅᓴᓂᒃ ᓂᕿᓂᒃ (+3.5%) 2024−ᒥ (+2.2%). 

 

ᐃᑲᕐᕋᒧᑦ ᑮᓇᐅᔭᓕᐊᖑᒐᔪᒃᑐᑦ: 

ᑲᓇᑕᒥ ᑭᒡᓕᓯᓂᐊᖅᑎᒃᑯᑦ ᖃᐅᔨᓴᓲᖑᕗᑦ ᐃᑲᕐᕋᒧᑦ ᑮᓇᐅᔾᔭᒃᓵᖑᒐᔪᒃᑐᑦ ᑎᑎᕋᖅᓯᒪᔪᓂᒃ ᐊᔾᔨᒌᙱᑦᑐᓂᒃ 

ᖃᐅᔨᓴᖅᑕᐅᔪᓂᒃ ᓇᑭᙶᕈᓘᔭᖅᑐᓂᒃ ᐃᓱᒪᒋᓪᓗᒋᓪᓗ ᖃᑦᓯᐅᓂᖏᑦ ᐃᖅᑲᓇᐃᔭᖅᑏᑦ ᐊᑭᓕᖅᑕᐅᔪᑦ ᐃᑲᕐᕋᒧᑦ, 

ᐱᓇᓱᐊᕈᓯᑕᒫᑦ ᐃᑲᕐᕋᓕᐊᖏᑦ ᑎᑎᕋᖅᓯᒪᔪᑦ, ᐊᒻᒪᓗ ᑮᓇᐅᔾᔭᒃᓵᑦ ᐲᖅᓯᕕᐅᓚᐅᖅᑎᓐᓇᒋᑦ ᑮᓇᐅᔭᓕᐊᑦ 

ᑖᒃᓰᔭᕈᑕᐅᔭᕆᐊᓖᑦ ᐲᔭᖅᑕᐅᓚᐅᙱᓐᓂᖏᓐᓂᒃ. ᑲᓇᑕᐅᑉ ᐊᕐᕌᒍᑕᒫᖅ ᓂᐅᕕᖅᐸᒃᑐᓄᑦ ᐊᑭᖏᑦ ᓇᓗᓇᐃᖅᓯᒪᔪᑦ 

ᐅᓄᖅᓯᒋᐊᓚᐅᖅᐳᑦ 3.1%−ᒥ 2025−ᒥ ($30.30−ᒥ 2024−ᒥ $31.24−ᒧᓄ 2025−ᒥ). ᓄᓇᕗᑦ 

ᐅᓄᖅᓯᕚᓪᓕᕌᕐᔪᓚᐅᖅᐳᖅ ᑲᓇᑕᓕᒫᒥ ᑕᐃᒪᐃᒐᔪᖕᓂᖓᓂ +3.4%−ᒥ 2025−ᒥ. 

ᑕᑯᓪᓗᒍ ᐊᑭᑭᓛᒥᑦ ᐊᑭᓕᖅᓱᖅᑕᐅᔪᑦ ᐃᑲᔫᓯᐊᖅᑎᓄᑦ 

 

ᐊᑐᐊᒐᖅ ᐱᒻᒪᕆᐅᔪᖅ ᐱᔾᔪᑎᖓ ᐋᖅᑭᒃᓯᒪᑎᓪᓗᒍ ᑕᕝᕙᓂ ᑮᓇᐅᔭᖃᖅᑎᑕᐅᓇᓱᖃᑦᑕᖅᑐᑦ ᐃᓄᖕᓄᑦ 

ᐃᖅᑲᓇᐃᔭᕈᓐᓇᖅᓯᖁᓪᓗᒋᑦ ᐃᑲᔫᓯᐊᖏᙶᕐᓗᑎᒃ ᓂᖃᐃᓲᑎᓂᒃ. ᑕᐃᒪᐃᓕᐅᕐᓂᐊᖅᐸᑕ, ᑮᓇᐅᔭᓕᐊᑦ ᐊᑭᑭᓛᒥᒃ 

ᑮᓇᐅᔾᔭᒃᓴᔪᓂᒃ ᐊᑭᑐᒋᐊᖃᖅᐳᖅ ᒥᒃᓴᐅᓪᓗᒋᑦ ᐊᑭᖏᑦ ᐱᔭᐅᖃᑦᑕᖅᑐᑦ ᓂᖃᐃᓱᖅᑐᖅᓯᐅᑎᒃᑯᑦ ᑎᓕᐅᕐᓗᒋᓪᓗ ᑕᐃᒃᑯᐊ 

ᐃᖅᑲᓇᐃᔭᕈᓐᓇᖅᑐᑦ ᐃᖅᑲᓇᐃᔮᒃᓴᖅᓯᐅᖅᐸᒃᑐᓄᑦ. 

 

ᐊᑭᑭᓛᒥᑦ ᐊᑭᓕᖅᓱᖅᑕᐅᖃᑦᑕᖅᑐᑦ $19.75−ᒥ ᐃᑲᕐᕋᒧᑦ, ᓄᓇᕗᒻᒥᐅᑦ ᑮᓇᐅᔾᔭᒃᓴᕈᓐᓇᖅᓯᕗᑦ 

ᐲᔭᐃᕝᕕᐅᓚᐅᖅᑎᓐᓇᒋᑦ ᑕᖅᑭᒧᑦ ᑮᓇᐅᔾᔭᒃᓴᖅᑕᖏᑦ (ᒪᓕᓪᓗᒍ 40−ᒥ ᐃᑲᕋᒧᑦ ᐱᓇᓱᐊᕈᓯᕐᒥᑦ ᐃᖅᑲᓇᐃᔭᖅᑎᓪᓗᒍ): 

• ᐃᓄᑐᐊᖅ ᐃᓚᒌᓄᑦ ᐃᖅᑲᓇᐃᔭᖅᑐᖅ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ $3,423 

• ᒪᕐᕉᒃ ᖃᑕᙳᑎᒌᒃ ᐃᖅᑲᓇᐃᔭᖅᑑᒃ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ $6,847 

 

ᐊᔾᔨᒋᙱᖦᖢᓂᐅᒃ ᑮᓇᐅᔾᔭᒃᓴᓂᕐᒧᑦ ᑮᓇᐅᔭᓕᐊᕆᔭᐅᔪᑦ, ᖃᔅᓯᐅᓂᕆᔭᖓ ᓂᖃᐃᓱᖅᑐᖅᓯᐅᑎᑦ ᓱᒃᑯᐊᕿᔪᖅᓯᐅᑎᑦ 

ᓂᖃᐃᓱᖅᑎᐅᑉ ᐱᓇᔭᖅᑕᖓ ᑐᙵᕕᖃᖅᑎᑕᐅᕙᒃᐳᖅ ᖃᔅᓯᐅᓂᖏᓐᓄᑦ ᐃᓚᒋᔭᐅᔪᑦ ᓄᓇᓕᖕᓂᓗ ᓄᓇᒋᔭᒥᓂ. 

ᐊᑖᓃᑦᑐᑦ ᓈᓴᐅᑎᑦ ᑕᖅᑭᑕᒫᑦ ᐃᑲᔫᓯᐊᖑᒐᔪᒃᑐᑦ ᐊᑦᑎᒃᑐᒥᑦ ᖁᑦᑎᒃᑐᒧᑦ, ᐊᔾᔨᒌᙱᖦᖢᑎᒃ ᓄᓇᓕᖕᓂᑦ: 

• ᐊᑕᐅᓯᕐᒥᑦ ᐃᓚᔮᕇᓄᑦ  914−ᒥ 1,048−ᒧᑦ 

• ᒪᕐᕉᒃ ᐃᓚᔮᕇᑦ $1,024−ᒥ $1,160−ᒧᓄ 

• ᐱᖓᓱᐃᑦ ᐃᓚᔮᕇᑦ $1,446−ᒥ $1,637−ᒧᓄ 

• ᓯᑕᒪᐃᑦ ᐃᓚᔮᕇᑦ $1,840−ᒥ $2,081−ᒧᓄ 

• ᖁᓕᐅᑉᐸᑕ ᐃᓚᔮᕇᑦ $3,589−ᒥ $4,037−ᒧᓄ 
 
 

 












